
ESKAERA OSATZEKO AZALPEN GLOSARIOA


(1) ERAGIKETAREN IZENA
[bookmark: _Hlk177980821]Egin beharreko proiektuaren izena, Euskal Autonomia Erkidegoko 2021-2027 aldirako EGEF Programaren barruan dagoen Arabako Foru Aldundiaren programazioa onesten duen martxoaren 28ko 154/2023 Erabakiaren I. eranskinaren arabera.

(2) ERAGIKETAREN DESKRIBAPENA
Proposatutako eragiketaren eta jarduketa gauzatzean gauzatuko diren ekintzen deskribapena. Halaber, adierazi beharko da eragiketak kokaleku duen xede espezifikoari zer ekarpen egitea espero den, eta, hala badagokio, xede/hartzaile talde nagusien identifikazioa, lurralde hartzaile espezifikoak eta onuradun motak ere adierazi beharko dira. Gainera, zer emaitza espero diren adieraziko da, eta, hala badagokio, zer ekintza garatuko diren gizonen eta emakumeen arteko berdintasunaren, diskriminaziorik ezaren eta garapen jasangarriaren printzipioak betetzeko.

(3) ERAGIKETA GAUZATZEKO ARDURA DUEN UNITATEA
Proiektua gauzatu eta kontrolatzeko ardura duten zuzendaritza eta zerbitzua.

(4) ERAGIKETAREN ESPARRUA
Xede politikoa (XP):
1. XP: Europa adimentsuagoa, hauexen bidez: berrikuntza, digitalizazioa, eraldaketa ekonomikoa eta enpresa txiki eta ertainentzako laguntza.
2. XP:Europa ekologikoagoa eta karbonorik gabea, Parisko Akordioa aplikatuko duena eta trantsizio energetikoan, energia berriztagarrietan eta klima aldaketaren aurkako borrokan inbertituko duena. 
Xede espezifikoa (XE):
1.2 XE: Digitalizazioak herritarrei, enpresei, ikerketa erakundeei eta administrazio publikoei dakarzkien abantailez baliatzea
2.4 XE: Klima aldaketara egokitzea, hondamendi arriskuak prebenitzea eta erresilientzia sustatzea, ekosistemetan oinarritutako ikuspegiak kontuan hartuta
2.7 XE: Naturaren, biodibertsitatearen eta "azpiegitura berdeak" azpiegitura ekologikoen babesa eta kontserbazioa sustatzea, baita hiriguneetan ere, eta kutsadura mota oro murriztea
2.8 XE: Mugikortasun multimodal jasangarria sustatzea, karbono emisio garbirik gabeko ekonomia bateranzko trantsizioaren zati gisa.
Esku hartze mota:
TI016: Administraziorako IKT soluzioak, zerbitzu elektronikoak, aplikazioak
TI059: Klima aldaketara egokitzeko neurriak eta klimarekin lotutako arriskuen prebentzioa eta kudeaketa: suteak (sentsibilizazio ekintzak, babes zibila eta hondamendiak kudeatzeko sistemak, azpiegitura eta ikuspegi ekosistemikoak barne)
TI078: Natura 2000ko espazioen babesa, leheneratzea eta erabilera jasangarria
TI079: Natura eta biodibertsitatea, natura-ondarea eta -baliabideak, azpiegitura berdeak eta urdinak babestea
TI083: Bizikletetarako azpiegitura

(5) ERAGIKETAREN EGOKITASUNAREN JUSTIFIKAZIOA, AURREIKUSITAKO HELBURUEI DAGOKIENEZ:
Eragiketa hori egiteko arrazoien justifikazioa, AFAren 2021-2027 aldirako behar, plan eta estrategien esparruan.

(6) GASTUEN TIPOLOGIA:
Eragiketak barne hartzen duen gastu mota: lursailak, langile gastuak, lur mugimenduak, laguntza teknikoa, makina orduak...

(7) ERAGIKETAREN AURREKONTUA ETA AURREIKUSPENA URTEKA:
Eragiketaren aurrekontu osoa adieraziko da (BEZa barne eta BEZik gabe), baita aurrekontuko zuzkiduraren aurreikuspena ere, urteka. 

(8) ERAGIKETA GAUZATZEKO EGUTEGIA:
Eragiketaren hasiera eguna eta amaiera eguna. 2021/1060 (EB) Erregelamenduaren 63.1 artikuluaren arabera, gastua diruz lagundu ahal izango da funtsen ekarpenarekin, baldin eta, eragiketak gauzatzean, onuradunak 2021eko urtarrilaren 1etik 2029ko abenduaren 31ra bitartean egin eta ordaindu badu.
2021/1060 (EB) Erregelamenduaren 63.6 artikuluaren arabera, eragiketak ez dira hautatuko funtsen laguntza jasotzeko, baldin eta materialki amaitu badira edo osorik gauzatu badira programaren araberako finantzaketa eskaera aurkeztu aurretik, haiei lotutako ordainketa guztiak egin badira ere.

(9) INGURUMEN ALDERDIAK:
Nahitaezkoa da esatea proiektua 21/2013 Legearen 7. artikuluan jasotako Ingurumen Inpaktuaren Ebaluazioaren kasuren batean dagoen, 8. artikuluko salbuespen posibleak kontuan hartuta. Eta kasu horien barruan badago, prozedura arrunta edo sinplifikatua den adierazi behar da:
Prozedura arrunta: nahitaezkoa da Ingurumen Inpaktuaren Adierazpenaren argitalpenaren datuak eta proiektuaren baimenean sartutako baldintzak eta neurriak sartzea.
Prozedura sinplifikatua: nahitaezkoa da Ingurumen Inpaktuaren Txostenaren argitalpenaren datuak sartzea eta proiektuaren baimena, proiektuaren zehaztapenekin bat datorrena.
Proiektuak Ingurumen Inpaktuaren Ebaluaziorik behar ez badu, proiektuaren jarduera onesten edo kontrolatzen duen organo substantiborik egonez gero, nahitaezkoa izango da organo horrek ondoren justifikatzea proiektuak ezin diola eragin, ez zuzenean ez zeharka, Natura 2000 Sareko ezein tokiri (Proiektuak Natura 2000 Sarean eragin nabarmenik ez duela egiaztatzeko erantzukizunpeko adierazpena).
Proiektuak lotura zuzena badu Natura 2000 Sareko lekuren baten kudeaketarekin, edo kudeaketa horretarako beharrezkoa bada, nahitaezkoa izango da Natura 2000 Sareko organo kudeatzailearen justifikazioa ondoren (Natura 2000 Sareko naturaguneen kudeatzailearen erantzukizunpeko adierazpena, gunearen kudeaketarekin lotura zuzena duten edo kudeaketa horretarako beharrezkoak diren proiektuei buruzkoa).

(10) AUKERA BERDINTASUNEAN AURREIKUSITAKO ONDORIOAK:
Nahitaezkoa da jartzea eragiketa nolakoa den eta aurkeztutako dokumentazioa ikusita kalterik egin ahal zaion gizonen eta emakumeen arteko berdintasunari edo generoa hartzeari edo genero, arraza edo etnia, erlijio edo sinesmen, desgaitasun, adin edo sexu joeragatiko diskriminazio elementuei.


(11) LAGUNTZAK BATERATZEARI BURUZKO INFORMAZIOA:
Helburu bererako eskatutako/emandako/jasotako beste laguntza edo dirulaguntza batzuei buruzko informazioa, edozein administraziotik iritsitakoak, dela erakunde publikoa edo pribatua, estatukoa nahiz nazioartekoa.
Baiezkoan, adierazi organoa eta laguntzaren zenbatekoa.
	
(12) GAUZATZEAREN ADIERAZLEAK ETA EMAITZAK:
Nahitaezkoa da eragiketari lotutako gauzatze adierazleen eta emaitzen balio aurreikusiak adieraztea, hasierako zenbatespenak egin zirenean ezarritako metodologiaren arabera:
1.2 XE: 
RCO14: Zerbitzu, produktu eta prozesu digitalak garatzeko laguntza jaso duten ikastetxe publikoak
RCR11: Zerbitzu, produktu eta prozesu digital publiko berri eta hobetuen erabiltzaileak
2.4 XE:
RCO28: Baso suteen aurkako babes neurriek estalitako zona
RCR36: Baso suteen aurkako babesaren onuradunak diren biztanleak
2.7 XE:
RCO38: Lagundutako lurzoru birgaituen azalera
RCO37: Babes eta itxuraberritze neurriek estalitako Natura 2000ko espazioen azalera
2.8 XE:
RCO58: Berariaz lagundutako txirrindularientzako azpiegiturak
RCR64: Txirrindularientzako azpiegitura espezifikoen urteko erabiltzaileak

